
Rheoli chwarae gemau fideo ar-lein a diogelwch digidol ar
gyfer pobl ifanc mewn gofal

Ynglyn @’r papur briffio hwn

Fel rhan o’n rhaglen Cymunedau Maethu , fe fyddwn yn paratoi cyfres o bapurau briffio
ar gyfer y gymuned faethu yng Nghymru fydd yn cwmpasu ystod o bynciau perthnasol
a defnyddiol.

Bydd y papur briffio hwn yn darparu trosolwg byr ar chwarae gemau fideo ar-lein ar
gyfer pobl ifanc mewn gofal maeth, ac fe fydd yn darparu gwybodaeth am y buddion, y
risgiau, a chynghorion gwych i ofalwyr maeth.

Y rhaglen Cymunedau Maethu

Mae Cymunedau Maethu yn rhaglen genedlaethol o welliannau a chymorth dan
arweiniad Y Rhwydwaith Maethu yng Nghymru ac a ariannir gan Lywodraeth Cymru o
2020 — 2023. Bydd y rhaglen yn cynorthwyo plant sy’n derbyn gofal a’'u teuluoedd
maeth drwy Gymru i gyd, drwy wella deilliannau llesiant i blant a chynyddu hyfedredd,
hyder a chymhelliant y gweithlu maethu.

Caiff y rhaglen ei thanategu gan fodel rhannu nerth a rannir gan y gymuned faethu, a
ddatblygwyd o amgylch ffrydiau gwaith ac ymyriadau, fydd &’r nod o wella lles, yn unol
a Deddf Gwasanaethau Cymdeithasol a Llesiant (Cymru) 2014.

Drwy’n rhaglen waith benodedig, fe fyddwn yn gwella profiad plant sy’n derbyn gofal
yng Nghymru, byddwn yn cynorthwyo gofalwyr maeth i ddarparu cartrefi parhaol,
sefydlog a llawn dyhead, a byddwn yn sicrhau bod plant mewn gofal maeth yn gallu
gwneud cyfraniad cadarnhaol a gwerthfawr tuag at eu lles eu hunain. Mae papurau
briffio ar gyfer holl ffrydiau gwaith/prosiectau’r rhaglen ar gael ar gais.

Rhagymadrodd

Mae chwarae gemau fideo yn gynyddol boblogaidd ymysg pobl ifanc, gan arwain at
sefylifa lle maent yn treulio llawer iawn o’'u hamser hamdden ar gonsolau gemau a
llwyfannau chwarae gemau fideo ar-lein, yn rhannol oherwydd ei fod yn drochadwy a’i
fod yn darparu rhyddid y gallai pobl ifanc deimlo na fyddent yn ei gael fel arall. Mae
hefyd yn darparu modd o ryngweithio cymdeithasol, mae’'n greadigol ac mae, wrth
gwrs, yn hwyl!

Gall pobl ifanc mewn gofal fod yn neilltuol agored i beryglon chwarae gemau fideo, o
ganlyniad i deimladau canfyddadwy o unigedd a phrofiadau andwyol yn ystod
plentyndod, gan arwain at eu gwneud yn fwy agored i gael eu meithrin ar gyfer
perthynas amhriodol a phwysau masnachol.

Er gwaethaf nodweddion cadarnhaol chwarae gemau fideo, mae yna hefyd rai risgiau
cysylltiedig, yn cynnwys treulio gormod o amser yn chwarae gemau fideo, cael llai o
gwsg, mynd yn fwy anniddig pan nad ydynt yn chwarae, pwysau masnachol a
pheryglon o ddod i gysylltiad & dieithriaid.

Mae ar ofalwyr maeth angen cael eu grymuso i wneud penderfyniadau priodol yn
ymwneud & chwarae gemau fideo ar-lein, i ystyried sut y gallant alluogi pobl ifanc i
gymryd rhai risgiau fel rhan o ddysgu a thyfu’n oedolyn yn y byd digidol hwn. Byddy
papur briffio hwn, felly, yn canolbwyntio ar helpu gofalwyr maeth i fod mewn gwell
sefyllfa i allu dyfeisio strategaethau sy’n galluogi’'r bobl ifanc maeth yn eu gofal i gael yr
holl fuddion posibl o gonsolau chwarae gemau fideo ar-lein, llechi a ffonau symudol tra
eu bod, ar yr un pryd, yn gallu rheoli’r risgiau dichonol sy’n perthyn iddynt.

Dod & gofalu diogelach i fyd digidol

Bydd ar ofalwyr maeth bob amser angen ystyried y risgiau o’'u cydbwyso a’r cyfleoedd,
gan fod y rhyngrwyd bellach yn rhan mor annatod o gymdeithas. Mae ar bobl ifanc
angen dysgu sut i'w ddefnyddio’n ddiogel ac yn effeithiol, fel y gallant gymryd
cyfrifoldeb am eu lles a’u diogelwch eu hunain. Rély gofalwyr maeth a’r gweithwyr
cymdeithasol yw tywys a chynorthwyo pobl ifanc i gyflawni hyn ac i ddod ag ymarfer
gofalu diogelach i'w gofal.

Mae a wnelo gofalu diogelach & bod yn ‘ddoeth ynglyn & risgiau’, a pheidio & bod ‘ofn
mentro’. Mae a wnelo & gofalwyr maeth yn gweithio mewn partneriaeth & phobl ifanc
a’'u rhieni (lle bynnag y bo’n bosibl) a gweithiwr cymdeithasol y person ifanc. Mae’n
allweddol bod gweithwyr cymdeithasol yn datblygu’r cynllun gofalu diogelach cywir ar
gyfer y person ifanc hwnnw, ac o ddydd i ddydd, deall a chydbwyso'’r risgiau sy’n
gysylltiedig & gweithgaredd neu benderfyniad, yn hytrach na chymhwyso cyfres o
reolau cyffredinol ym mhob amgylchiad.

Dylai gofalwyr maeth hefyd deimlo’n hyderus wrth ddefnyddio’u sgiliau a’u barn
broffesiynol eu hunain wrth wneud penderfyniadau am y profiadau digidol y caniateir
i'w pobl ifanc eu cael (awdurdod dirprwyedig), mewn cydweithrediad &’u gweithiwr
cymdeithasol sy’n goruchwylio a gweithiwr cymdeithasol y person ifanc.

Buddion chwarae gemau fideo ar-lein i bobl ifanc mewn gofal

Mae chwarae gemau fideo wedi dod yn un o’r hobiau mwyaf poblogaidd i bobl ifanc,
yn enwedig yn sgil y pandemig. Mae yna lawer o resymau pam ei fod mor gymhellgar
i bobl ifanc, yn anad dim oherwydd bod cynifer o gemau yn awr yn rhan o ddynamig
cymdeithasol pobl ifanc. Gall hefyd fod yn ffordd o gymdeithasu pan nad yw cyfarfod
yn gorfforol yn bosibl nac yn ymarferol, ac mae llawer o gemau’n gweithio ar systemau
gwobrwyo, sy’n rhyddhau endorffinau mewn pobl ifanc pan fént yn ‘ennill’ neu’n symud
i lefel arall.

Mae yna, wrth gwrs, fuddion dysgu a datblygu, megis datblygu sgiliau, yn cynnwys
cyfathrebu, amldasgio, gweithio fel tim, gwella cof, cyflymder yr ymennydd a
chanolbwyntio. Mae pobl ifanc hefyd yn defnyddio chwarae gemau fideo i gael hwyl
ac i ymlacio, i ddatblygu cyfeillgarwch, i gynnal cysylltiad & theuluoedd maeth
blaenorol neu rieni biolegol a brodyr a chwiorydd (os yw’n briodol). Gall hefyd
ddarparu ymdeimlad o sefydlogrwydd a byd y maent yn gyfarwydd ac yn gyfforddus ag
ef.

Y risgiau sy’n gysylltiedig & chwarae gemau fideo ar-lein

Mae yna ac fe fydd yna bob amser risgiau’'n gysylltiedig & chwarae gemau ar-lein.
Gellir categoreiddio’r rhain mewn pedwar maes: Cynnwys, Cysylltiad, Contract ac
Ymddygiad.

Gall rhai gemau ar-lein fod yn amhriodol ar gyfer oed y person ifanc ac fe allant
gynnwys cynnwys treisgar neu rywiol amlwg.

Mae rhai gemau ar-lein yn golygu rhyngweithio & chwaraewyr eraill o’r tu allan i
grwpiau o gyfeillion, ac fe allai hyn o bosibl arwain at fwlio, aflonyddu neu gam-drin.

Gall gemau weithiau gynnwys nodweddion aml-chwaraewr, ac fe allai hyn roi pobl
ifanc mewn perygl o fod yn agored i iaith dramgwyddus neu o fod yn agored i
gysylltiad ag eraill sy’n manteisio arnynt; er enghraifft, camfanteisio’n rhywiol ar
blentyn neu baratoi i bwrpas rhywiol.

Mae hyn yn cyfeirio at ymddygiad pobl ifanc ar-lein a sut maent yn rhyngweithio ag
eraill. Gall pobl ifanc fod mewn perygl oherwydd eu hymddygiad eu hunain ac eraill
ar-lein. Er enghraifft, cymryd rhan mewn bwlio neu aflonyddu, faint o wybodaeth y
maent yn ei rhannu amdanynt eu hunain, deunyddiau anghyfreithiol a lawrlwythir, neu
fynd yn gaeth i chwarae gemau ar-lein.

Mae rhai gemau ar-lein yn mewnblannu cynlluniau marchnata a hysbysebu y gellir
gwneud pobl ifanc yn agored iddynt. Gall y rhain fod wedi’u targedu ac yn hudol, gan
olygu bod y person ifanc mewn perygl o gofrestru’n anfwriadol ar gyfer gwasanaethau
ar-lein eraill, sydd & chostau a thelerau ac amodau cudd.

Chwarae gemau fideo ar-lein diogelach

Mae Llywodraeth y DU a Choleg Brenhinol Pediatreg ac lechyd Plant (RCPCH) wedi

darparu gwybodaeth a chyngor i rieni a gofalwyr maeth, gydag argymhellion ynglyn a

sut i reoli amser ar y sgrin, gan amlygu’r angen i gydbwyso’r amser a dreulir ar-lein yn
seiliedig ar anghenion yr unigolyn.

Mae’n syniad da cael ffiniau ynglyn & pha mor aml a pha bryd y gall y person ifanc
rydych yn gofalu amdano chwarae gemau ar-lein, gan ei bod hi'n hawdd mynd yn
orddibynnol. Cydweithio i sefydlu terfynau yw’r ffordd orau iddynt barchu’r ffiniau
rydych yn eu gosod. Argymbhellir terfyn amser a rheolau am beidio & chwarae gemau
fideo yn ystod amser &’r teulu neu brydau bwyd, er enghraifft. Gall peidio & defnyddio
ar 6l yn gynnar gyda’r nos hefyd fod yn fanteisiol, fel eu bod yn cael cyfle i ymlacio cyn
amser gwely.

Cymerwch amser i adolygu’r terfynau hyn yn seiliedig ar ymrwymiadau eraill, megis
gwaith cartref a gweithgareddau ar 6l yr ysgol. Mae’n bwysig sicrhau bod y rheolau
cyfredol yn dal i weithio wrth iddynt aeddfedu.

Mae cymedroli amser ar-lein yn bwysig, ond mae hefyd yr un mor bwysig rheoli pa
gemau y maent yn eu chwarae i sicrhau eu bod yn effeithio’n gadarnhaol ar eu
datblygiad a’u lles. Mae gemau fydd yn eu helpu i ddatblygu sgiliau y gallant eu
defnyddio mewn sefyllfaoedd bywyd go iawn, megis gemau pos neu gemau
strategaeth, yn hynod fuddiol.

Gallwch gyfeirio at bolisi technoleg ddigidol eich gwasanaeth maethu a Llawlyfr Y
Gofalwr Maeth i helpu i'ch tywys ymhellach gyda hyn.

Siaradwch & nhw am gyda phwy y maent yn chwarae, a chytuno y byddant yn dweud

wrthych pan fyddant yn ychwanegu rhywun at eu cysylltiadau neu gynnwys rhywun yn
eu cylch chwarae gemau fideo. Dylai fod ganddynt restr fer o gysylltiadau sy’n bobl y
maent yn eu hadnabod yn y byd go iawn.

Trafodwch pa wybodaeth sydd ac na sy’n briodol i'w rhannu, yn neilltuol fanylion
personol a allai arwain at eu hadnabod nhw neu’u lleoliad. Siaradwch am beth y
byddent yn ei wneud petaent yn cael eu bwlio ar-lein a’r hyn yw’r camau priodol i'w
cymryd. Gallwch ganfod mwy o wybodaeth am fwlio a chyngor am ymdopi a gwneud
iddo ddod i ben ar wefan ChildLine yma.

Deall y gemau y mae plant ifanc yn eu chwarae, a pham

Mae chwarae gemau fideo a chyfryngau cymdeithasol yn rhan enfawr o fywydau pobl
ifanc. Fel oedolion, efallai nad ydym yn ei ddeall neu ddim yn gweld yr atyniad, ond
mae’n bwysig iddynt, gan ei fod yn hwyl ac yn eu helpu i fagu perthnasoedd &’'u
cyfeillion.

Byddwch yn ofalus rhag tybio nad yw’r bobl ifanc yn eich gofal yn dymuno ichi wybod
beth maent yn ei chwarae. Gofynnwch iddynt ar beth maent wrthi’'n chwarae, ac
mae’n fwyaf tebygol y gwnéant fwynhau dweud wrthych bopeth amdano (ac ennill, os
oes gennych awydd ymuno & nhw!). Bydd sgwrsio am eu gweithgareddau chwarae
gemau fideo mewn ffordd gadarnhaol yn magu ymddiriedaeth ac yn eich helpu chi i
ddeall pam mae’n bwysig iddynt.

Bydd y mathau o gemau y maent yn eu defnyddio yn dibynnu ar yr oed ac ar yr hyny
maent yn mwynhau ei wneud, a’r math o ddyfais ddigidol y byddant yn ei defnyddio.

Mae yna ffyrdd i’ch helpu i benderfynu a yw gém yn addas:

e Gall adolygiadau o gemau fideo i rieni / gofalwyr maeth eich tywys i wneud y
penderfyniadau gorau i'n pobl ifanc. Dyma bum safle adolygu gemau fideo i
gyfeirio atynt:
commonsensemedia.org/game-reviews

pixelkin.org
askaboutgames.com

pluggedin.com/game-reviews
outcyders.net/reviews

e Edrychwch ar gynllun graddio PEGI i sicrhau eu bod yn briodol o ran oed, e.e.,
mae gan Fortnite radd PEGI 12 mlwydd oed.

e Canfyddwch gemau sy’n cydweddu &'u diddordebau all-lein, e.e.,
chwaraeon/hobiau.

e Gwnewch gemau’n hobi i’r teulu, fel eich bod yn gallu chwarae gyda’ch gilydd a
chymryd rhan yn yr hyn y maent yn hoffi’i chwarae. Mae gemau megis Animal
Crossing, Jeopardy, Lego Duplo World a Wheel of Fortune i gyd yn creu
gweithgaredd aml-chwaraewyr llawn hwyl i'r teulu!

e Anogwch y defnydd o amrywiaeth o gemau — canfyddwch fwy o wybodaeth yma!

Mae yna lawer o gemau ar-lein poblogaidd y mae pobl ifanc yn mwynhau’u chwarae,
ac mae’r rhestr o ffefrynnau yn esblygu’n gyson. Mae gemau aml-chwaraewyr fel
Fortnite, Apex Legends a World of Warcraft yn ennyn diddordeb plant a phobl ifanc, fel
ei gilydd. Mae gemau megis Minecraft hefyd yn parhau i fod yn boblogaidd iawn.

Edrychwch ar rai fideos ar YouTube o’r gém ar waith cyn penderfynu p’un a yw’n
briodol. Er efallai nad yw’r gemau’n arbennig o amhriodol i rai chwaraewyr, fe fydd
gweld sut fath o beth ydyw yn eich helpu i wneud penderfyniad ar sail gwybodaeth
ynglyn ag a yw’n addas ar gyfer eich person ifanc chi.

Mae gemau rhyfel aml-chwarae yn gyflym eu natur ac wedi’u cynllunio fel bod
rowndiau’n para tuag 20-30 munud, sy’n rhywbeth sy’n ddefnyddiol i'w wybod os
ydych yn ystyried pennu terfynau amser. Efallai y byddai’n haws iddynt roi’r gorau iddi
pan fyddant wedi cwblhau rownd yn hytrach na chael eu hatal hanner ffordd drwy gém.

Pryniant mewn-gém

Mae rhai gemau, megis Fortnite ac Apex Legends, yn gemau am ddim i'w chwarae.
Fodd bynnag, maent yn gwneud arian o bryniannau bychain o’r enw ‘micro-drafodion’,
a wneir yn ystod y gém. Gall chwaraewyr brynu ‘darnau arian’ gydag arian go iawn, y
gellir eu defnyddio i brynu ‘pecynnau’. Mae pecynnau’n rhith-gistiau trysor (a elwir yn
aml yn ‘blychau ysbail’) sy’n cynnwys eitemau y gall chwaraewyr eu defnyddio i
bersonoli a gwella cymeriadau eu gemau.

Trafodwch bryniannau mewn-gém &’ch plentyn, a sicrhewch eu bod yn deall bod rhai
pethau’n costio arian go iawn a bod arnynt angen bod yn ofalus ynglyn ag ar beth
maent yn clicio. Hefyd, gwnewch yn sicr eu bod yn gwybod na ddylent wneud unrhyw
bryniant mewn-gém heb eich caniatad chi.

Sgwrsio llais a thestun

Er y gall chwarae & phobl nad ydych yn eu hadnabod fod yn weithgaredd ddi-risg, mae
0 yn cynyddu’r siawnsis bod y person ifanc yn cyfathrebu & rhywun nad oes ganddo
fuddiannau gorau’r plentyn mewn golwg. Mae gemau fel Apex Legends, World of
Warcraft a Fortnite yn caniatau ichi greu ‘parti preifat’, fel y gall pobl ifanc ond chwarae

a phobl ar eu rhestr cyfeillion. | greu hyn, fe allwch fynd i sgrin rheoli’r gém rhwng
gemau.

Mae gemau fel y rhain yn rhoi’r cyfle i chwaraewyr gyfathrebu ag eraill ar-lein drwy
sgwrsio llais. Ery gall hyn fod yn bleserus i rai pobl ifanc, mae’n bwysig nodi nad yw’'n
cael ei gymedroli a bod yna berygl y byddant yn agored i iaith aflan ac o bosibl, i fwlio.

Dyma ychydig o ffyrdd i helpu’ch person ifanc chi i gadw’n ddiogelach wrth sgwrsio yn
y gemau hyn:

System ‘bing’

Mae gan Fortnite ac Apex Legends system osod sy’n gadael i chwaraewyr roi
gorchmynion drwy glicio ar fotymau. Mae defnyddio’r system ‘bing’ yn caniatau i
chwaraewyr gyfathrebu a chwarae’r gém heb orfod defnyddio llais, a dechrau ar
sgyrsiau llawn. Os oes arnoch eisiau diffodd sgwrsio llais yn gyfan gwbl, fe allwch
wneud hyn yng ngosodiadau consol y gém.

Rhoi ar fud

Sicrhewch fod y person ifanc yn gwybod sut i roi chwaraewyr eraill ar fud. Efallai y
bydd angen hyn os yw eraill yn dweud pethau cas. Gallwch roi chwaraewyr ar fud
drwy bwyso ar yr eicon siaradwr sydd agosaf at bob chwaraewr ar sgrin y rhestr
gynnwys.

Cynghorion ar gyfer Minecraft

Nid oes gan Minecraft osodiadau preifatrwydd neu’n ganolog i rieni, ond mae yna
ddulliau y gallwch eu cymryd i leihau’r tebygolrwydd y caiff person ifanc ei roi'n agored
i iaith amhriodol ar y cyfrifiadur personol ac Xbox Live, megis diffodd swyddogaethau
sgwrsio. Caiff geiriau rheglyd eu hidlo’n awtomatig o sgyrsiau, ond fe ellir ochrgamu’r
rhain gyda lleoedd gwag rhwng llythrennau, ac yn y blaen.

Ystyriwch ddiffodd sgwrsio a dolenni gwefannau allanol wrth chwarae gém
chwaraewyr lluosog ar-lein. | wneud hyn, pwyswch ar yr allwedd dianc, cliciwch
opsiynau ac wedyn y gosodiad ‘chwaraewyr lluosog’.

| gael mwy o gynghorion, ewch i Cyfrwng Synnwyr Cyffredin sy’n cynnig cyngor i rieni
a gofalwyr maeth ynglyn & gemau ar-lein penodol.

Mae cymuned Minecraft yn weithredol iawn y tu allan i'r gém, ac mae llawer o
chwaraewyr yn defnyddio YouTube i drafod eu prosiectau. Mae’n fuddiol ychwanegu
rheolaethau i rieni at eich cyfrif YouTube os yw’ch person ifanc yn un o selogion
Minecraft.

Gwybod pa bryd i ddiffodd o chwarae gemau fideo

Datblygwyd y rhan fwyaf o gemau ar-lein gydag elfen o geisio darbwyllo, sy’n annog
chwaraewyr i ddal i chwarae. Mewn llawer o’r gemau diweddaraf, fe allwch
ryngweithio & chwaraewyr eraill, a all hefyd ddenu chwaraewyr i chwarae’n hwy.

Gallwch helpu’ch person ifanc i gydbwyso’'u hamser yn chwarae gemau ar-lein gyda
gweithgareddau all-lein, drwy yn gyntaf siarad & nhw i'w gwneud yn ymwybodol o
bwysigrwydd hyn. Gyda’ch gilydd, gweithiwch ar gytundeb teuluol a chytundeb

defnydd digidol derbyniol person ifanc gan bennu ffiniau ynglyn & pha bryd maent yn
chwarae, beth maent yn ei chwarae ac am ba hyd y gallant chwarae.

Dylai cytundeb defnydd digidol derbynion person ifanc gael ei greu a’i lofnodi gan y
gofalwr maeth, y person ifanc a gweithiwr cymdeithasol y person ifanc ar ddechrau’r
lleoliad. Gallwch ganfod templed ar gyfer hyn yn ein cyhoeddiad, Maethu mewn Byd

Digidol.

Mae’n bwysig bod yn gyson os ydych wedi cytuno & chyfres o derfynau. Er mwyn eu
helpu i barchu’r cytundeb a wnaed, fe allech sefydlu rhai offer technegol neilltuol sy’n
atal pobl rhag cyrchu gemau fideo ar-lein pan font wedi disbyddu’u hamser mewn
diwrnod neu wythnos. Mae gan lawer o’r consolau gemau a ffonau clyfar osodiadau
rheoli y gallwch eu defnyddio am ddim.

Gall hi weithiau fod yn anodd atal rhai gemau yng nghanol chwarae, gan fod yna
gosbau am adael, ac fe all pobl ifanc deimlo eu bod yn gwneud tro sal &'u cyd-
chwaraewyr yn eu tim neu fod angen arbed ar rai adegau neilltuol. Rhowch 51i 10
munud o rybudd i bobl ifanc cyn y bydd yn rhaid iddynt roi’r gorau iddi. Bydd hyn yn
eu helpu i ddechrau dirwyn y gém i ben a pheidio a theimlo pwysau sydyn i stopio.

Bydd cadw’r dechnoleg mewn lleoedd teuluol a rannir, yn hytrach nag mewn
ystafelloedd gwely, hefyd yn helpu pobl ifanc i gadw at y cytundeb ynglyn & pha bryd y
gallant chwarae ar-lein, ac fe fydd hyn yn helpu i atal unrhyw chwarae gemau fideo ar
0l amser gwely.

Pwysau gan gyfoedion

Bydd pobl ifanc weithiau’n profi pwysau gan gyfoedion i chwarae gemau sy’n llai
priodol. Gall hyn beri i bobl ifanc deimlo’u bod yn cael eu hepgor, ac fe all hi fod yn
anodd iddynt wrthsefyll y pwysau hwn gan gyfoedion.

Gwrandewch ar eu pryderon a dangoswch eich bod yn gwerthfawrogi ac yn deall eu
safbwynt a'r sefyllfa y maent ynddi. Ceisiwch eu helpu i ddeall pam nad oes arnoch
eisiau iddynt chwarae’r gemau hyn drwy egluro’ch rhesymau a pham nad ydynt yn
briodol.

Ceisiwch eu hannog tuag at gemau sy’n briodol i oed sy’n dal i gynnig cyffro. Bydd
hyn yn eu helpu i gymryd diddordeb, ac fe fyddant yn dechrau mynegi’'u barn am
gemau eraill sydd ar gael.

Rheolaethau rhieni

Mae yna offer gwych ar gael i helpu i osod ffiniau digidol ar gemau y gall pobl ifanc eu
chwarae. Mae bob consol gém wedi’'u cyfarparu & rheolaethau rhieni a all eich helpu i
reoli’r mathau o gemau y gall pobl ifanc eu cyrchu, a sut maent yn cyfathrebu ag eraill
ar-lein a’r amser y gallant dreulio arno. Caiff y rheolaethau rhieni hyn eu diogelu gan
gyfrinair i sicrhau na ellir eu newid.

O ran ffonau clyfar, fe allwch sefydlu’r stér apiau gyda chyfeiriad e-bost i rieni fel y
gallwch weld unrhyw ymgais i brynu ac wedyn cytuno arnynt. Gwnewch gytundeb lle y
byddant yn gofyn cyn lawrlwytho neu brynu unrhyw gemau newydd.

Mae gemau unigol hefyd yn cynnig eu gosodiadau preifatrwydd eu hunain, sy’n
caniatau i broffiliau fod yn breifat neu’n gyhoeddus, fydd yn eu helpu i reoli gyda phwy
maent yn siarad ar-lein.

Bydd yr offer hyn yn helpu i leihau hyd yr eithaf ar y peryglon, ond rydym yn argymell
eich bod yn treulio amser yn siarad &'ch person ifanc am y peryglon, gan roi’r offer a’r
wybodaeth iddynt allu gwybod beth i'w wneud os a rhywbeth o chwith.

Sut i roi gwybod am bryderon neu broblemau

Cysylltwch &’r cymedrolwr gemau os yw’r person ifanc yn cael ei roi'n agored i
gynnwys amhriodol neu os caiff ei fwlio gan chwaraewr arall. Bydd gan y cymedrolwyr
gemau nodwedd/eicon arbennig wrth ymyl eu henw. Bydd hyn yn wahanol ar gyfer
pob gém. Y tim cymedroli ar-lein sy’n gyfrifol am sicrhau bod gan y fforymau a’r gém
awyrgylch ysgafn, gyfeillgar. Mae’u rél yn cynnwys gan mwyaf ymyrryd yn gynnar a
chwaraewyr a’u gwneud yn ymwybodol o ganlyniadau peidio & chadw at reolau’r gém.
Gallwch fel arfer gysylltu & chymedrolwr yn uniongyrchol yn y gém, os ydynt wedi’'u
cysylltu ar yr un pryd ac ar gael.

Bydd gan y rhan fwyaf o gemau ar-lein hefyd nodweddion sy’n caniatau ichi rwystro a
rhoi gwybod am ddefnyddwyr.

| helpu i gyfarparu’ch person ifanc i gadw’n ddiogel, gyda’ch gilydd, fe allwch archwilio
lle mae’r nodweddion hyn i roi gwybod ar y gém, fel y gallant gymryd camau ar
unwaith.

Gallwch hefyd gyfeirio at yr adnoddau isod am gymorth ychwanegol ynglyn & sut i roi
gwybod am broblem.

Adnoddau arhagor o ddeunydd darllen

e Mae yna wybodaeth ardderchog ar ein gwefan am y pwnc hwn.

e Gofalu Diogelach: ymagwedd newydd
Mae Y Llyfr Hwn gan Y Rhwydwaith Maethu yn cynnwys pennod am Ofalu
Diogelach mewn Byd Digidol. Mae’n waith darllen hanfodol i bob gofalwr
maeth.

¢ Mae yna hefyd adnodd atodol wedi’i ddiweddaru am y pwnc hwn.

e Maethu mewn byd digidol: canllaw synnwyr cyffredin
Mae plant maeth yn haeddu byw bywydau normal, ond sut y gallwn gydbwyso
hyn &’u cadw mor ddiogel & phosibl mewn byd sy’n gynyddol ddigidol?
Prynwch y canllaw.

e Taflen Wybodaeth Llinell Faethu Cymru — Maethu mewn byd digidol.

Gwefannau o gymorth

e Helpwch eich plentyn i gael y budd mwyaf o’r rhyngrwyd mewn ffordd
ddiogel
thinkuknow.co.uk/parents/

e Cymorth a chyngor i deuluoedd mewn byd digidol
parentinfo.org/

e Ar gyfer archwilio apiau/gemau penodol a’r hyn a ddywed plant a phobl
ifanc (a rhieni) amdanynt
net-aware.org.uk ac nspcc.org.uk

e Ar gyfer adnoddau ardderchog i rieni, gofalwyr ac ysgolion
parentzone.org.uk/home

e Ar gyfer arweiniad ynglyn a diogelwch ar ddyfeisiadau penodol, mae yna
nifer o sefydliadau’n darparu canllawiau ar gyfryngau cymdeithasol - e.e.
CEOP a’r Ganolfan Rhyngrwyd Diogelach
saferinternet.org.uk/advice-centre/social-media-guides

e Os oes arnoch eisiau rhoi gwybod am rywun sy’n ymddwyn yn amheus
ar-lein tuag at blentyn, fe ddylech mewn achos brys gysylltu a&'r
gwasanaethau brys drwy ffonio 999, neu fel arall anfonwch adroddiad at
CEOP, Canolfan Camfanteisio ar Blant a’u Hamddiffyn Ar-lein,

gweler ceop.gov.uk.

e Mae Canolfan Rhyngrwyd Diogelach y DU yn cynnig llinell gymorth ar
gyfer gweithwyr proffesiynol sy’n gweithio & phlant ledled y Deyrnas
Unedig i roi cymorth ac i gynghori ac i gyfryngu o ran materion diogelwch
ar-lein. Gellir cysylltu &’r llinell gymorth drwy: e-
bost: helpline@saferinternet.org.uk
neu ffén ar 0844 3814772
(codir tal am alwadau ar y rhif hwn ar gyfradd galwadau lleol)

e Delweddau o gam-drin plant yn rhywiol. Dylid rhoi gwybod am gynnwys
troseddol ar-lein a delweddau anghyfreithiol o gam-drin plant i Sefydliad
Gwylio’r Rhyngrwyd
iwf.org.uk/report.

Ynglyn &’r Rhwydwaith Maethu

Y Rhwydwaith Maethu yw prif elusen faethu’r Deyrnas Unedig, sy’n tynnu pawb
ynghyd sy’n gysylltiedig & bywydau plant maeth i wneud gofal maeth y gorau un y gall
fod.

Cysylltwch & Ni

| gael rhagor o wybodaeth am ein gwaith yng Nghymru, anfonwch e-bost, os gwelwch
yn dda, at Maria Boffey, Pennaeth Gweithrediadau, ar maria.boffey@fostering.net

Y Rhwydwaith Maethu yng Nghymru

33, Heol y Gadeirlan, Caerdydd CF11 9HB.
ffon: 029 2044 0940

e-bost: wales@fostering.net
www.fostering.net

Canfyddwch ni ar Facebook: facebook.com/thefosteringnetwork
Dilynwch ni ar Twitter: @fosteringnet
Dilynwch ni ar Instagram: @thefosteringnetwork

, e}
ﬂ /thefosteringnetwork . @fosteringnet rj @thefosteringnetwork

